
Вилоят ижтимоий-сиёсий газетаси

2022 йил 29 ноябрь, сешанба, №131 (3184).

(Давоми 2-бетда).

– Қозоғистон халқига садоқат билан 
хизмат қилишга, Қозоғистон Республикаси 
Конституцияси ва қонунларига қатъий риоя 
этишга, фуқароларнинг ҳуқуқ ва эркинлик-
ларини кафолатлашга, Қозоғистон Рес-
публикаси Президенти томонидан менга 
юкланган шарафли бурчни содиқлик билан 
бажаришга тантанали қасамёд қиламан, – 
деди Қасим-Жўмарт Тўқаев Конституцияга 
қўлини қўйиб.

Қасамёд қабул қилингач, Қозоғистон Рес-
публикаси Давлат мадҳияси ижро этилиб, 
Марказий сайлов комиссияси раиси Давлат 
раҳбарига Қозоғистон Республикаси Прези-
дентининг гувоҳномасини топширди.

Эслатиб ўтамиз, Қозоғистон Республи-

каси Марказий сайлов комиссияси якунла-
рига кўра, 20 ноябрь куни ўтган навбатдан 
ташқари президентлик сайловида номзод 
Қасим-Жўмарт Тўқаев сайловчиларнинг 
81,31 фоиз овозини олиб, ғалаба қозонган 
эди.

Шу муносабат билан Марказий сайлов 
комиссияси Қозоғистон Республикаси 
Президентининг қасамёд қилиш кунини 26 
ноябрга белгилади.

Улуғлаш маросимида Қозоғистон Рес-
публикаси Президенти Қ. Тўқаев ўзини пре-
зидентликка номзод сифатида кўрсатган 
Халқ коалицияси аъзоларига миннатдорчи-
лик билдирди.

ªАСИМ-ЖЎМАРТ ТЎªАЕВ 
ªОЗОFИСТОН ХАЛªИГА 
ªАСАМЁД ªИЛДИ
ҚОЗОҒИСТОН РЕСПУБЛИКАСИ ПРЕЗИДЕНТИ ЭТИБ ҚАЙТА 
САЙЛАНГАН ҚАСИМ-ЖЎМАРТ ТЎҚАЕВ ДАВЛАТ РАҲБАРИНИНГ 
УЛУҒЛАШ МАРОСИМИДА ХАЛҚ ОЛДИДА ҚАСАМЁД ҚИЛДИ

ИСТИҚБОЛГА 
ЮЗ ТУТАЁТГАН ШАҲАР

ҚР СЕНАТИ ДЕПУТАТЛАРИ 
САЙЛОВИ 2023 ЙИЛ 

14 ЯНВАРГА БЕЛГИЛАНДИ
Давлат раҳбари Қозоғистон Республикаси Парла-

менти Сенати депутатлари сайловини 2023 йил 14 
январга тайинлаш тўғрисидаги фармонни имзолади.

Қозоғистон Республикаси Конституциясининг 44-мод-
даси 2-банди), Қозоғистон Республикасининг 1995 йил 
28 сентябрдаги «Қозоғистон Республикасида сайловлар 
тўғрисида»ги Конституциявий қонунининг 69-моддасига 
мувофиқ Қозоғистон Республикаси Парламенти Сенати 
депутатлари сайлови 2023 йил 14 январга белгиланди.

 24.kz.

Фан ва олий таълим университети-
дан маълум қилишларича, бу мамла-
катда олий таълимни ранг-баранглаш-
тиришга  замин яратади.

Жанубий Қозоғистон давлат уни-
верситети ректори Гулжан Сугирбаева, 
шунингдек, Ғози университети ректори 
Мусой Йилдиз ва Анқара университети 
ректори Наджет Унувар академик ҳам-
корлик доирасида ўзаро алоқаларни 
мустаҳкамлаш, илмий ва амалий таж-

риба алмашиш бўйича меморандум 
имзоладилар.

Университет ректори Наджет Уну-
варга «Жанубий Қозоғистон давлат 
педагогика университети профессори» 
унвонини топширди.

 Фахрий меҳмонлар университетнинг 
моддий-техник ҳолати билан танишиб, 
хиёбонга кўчат ўтқаздилар.

  Хабар 24.

Давлат раҳбари 
Қасим-Жўмарт Тў-
қаевнинг мамлакат-
да дунёнинг етакчи 
олий таълим муас-
сасаларининг фи-
лиалини очиш тўғри-
сидаги фармойиши-
га мувофиқ Жанубий 
Қозоғистон давлат 
педагогика универ-
ситетида Туркиянинг 
Ғози университети 
филиали очилди.

ШИМКЕНТДА ТУРКИЯ 
УНИВЕРСИТЕТИ ФИЛИАЛИ ОЧИЛДИ

Қадрли муштарий!
Йил сиёсий жабҳадаги ислоҳотлари, меҳнатдаги 

зафарлари ила поёнига етмоқда. Келгуси 2023 йил 
учун даврий нашрларга обуна авжида.

Қозоғистон Республикаси Мустақиллиги билан 
тенгдош, миллат минбари ва фахри саналмиш “Жа-
нубий Қозоғистон” рўзномаси омма билан давлат ўр-
тасидаги олтин кўприк вазифасини шараф билан адо 
этмоқда.

Маънавий жиҳатдан юксалиб, мукаммал шахс бўл-
гингиз келса, кун сайин вилоят, республика ва жаҳон 
янгиликларидан воқиф бўлишни истасангиз, ҳеч икки-
ланмай суюкли газетангиз – “Жанубий Қозоғистон”га 
обуна бўлинг!

“Жанубий Қозоғистон” газетаси таҳририятининг 
шижоатли ва изланувчан жамоаси сизнинг маънавий 
эҳтиёжларингизни таъминлашга, ижодий хизмат кўр-
сатишга ҳамиша шай.

                  � Обуна–2023

“ЖАНУБИЙ ҚОЗОҒИСТОН” � 
ДОНО ДЎСТИНГИЗ, 

ҲАМКОРИНГИЗ!

6 ойга обуна баҳоси:
“Қазпошта” ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

НАШР КЎРСАТКИЧИ: 65466

ҚИШЛОҚ РИВОЖЛАНСА, 
ЮРТ ФАРОВОН БЎЛАДИ
ҚР ПРЕЗИДЕНТИНИНГ ЯНГИ МУДДАТДАГИ 

БИРИНЧИ ФАРМОНИ ҚИШЛОҚНИ 
РИВОЖЛАНТИРИШГА ҚАРАТИЛГАН

Давлат раҳбари Қасим-Жўмарт Тўқаев қишлоқ-
ларни ривожлантириш тўғрисидаги Фармонни 
имзолади.

– Ҳозир сайловдаги ғалабани нишонлаш эмас, кўп 
меҳнат қилиш вақти. Шу муносабат билан мен бирин-
чи навбатда ҳал қилиниши керак бўлган бир нечта 
масалага тўхталмоқчиман. Сайловолди нутқларимда 
қишлоқ ободончилигига алоҳида эътибор қаратдим. 
Бугунги кунда Қозоғистон аҳолисининг деярли 40 фои-
зи қишлоқларда яшайди. «Қишлоқ – юрт бешиги», деб, 
халқимиз бежиз айтмаган. Шундай экан, қишлоқдаги 
аҳволни яхшилай олмасак, бошқа соҳаларда тараққиёт 
бўлмайди. Шунинг учун бугун мен қишлоқларни ривож-
лантириш тўғрисидаги Фармонни имзолайман, – деди 
Қасим-Жўмарт Тўқаев Президентни улуғлаш мароси-
мида.

Президент ушбу ҳужжат орқали Ҳукуматга қишлоқни 
ривожлантиришнинг 5 йилга мўлжалланган аниқ режа-
сини ишлаб чиқишни топшираётганини айтди.

– Бу менинг янги президентлик давридаги биринчи 
Фармоним бўлади. Ҳукумат қишлоқни ривожлантириш 
лойиҳаларини тизимли равишда ташкил этиши керак. 
Шундан сўнг биз мақсадли иш олиб борамиз, – деди у.

       
            Akorda.kz.

Қозоғистон Республикаси Президентининг 
2022 йил 3 мартдаги “Ҳокимларнинг аҳоли билан 
учрашувларини ўтказиш тўғрисида”ги 826-сонли 
Фармоннинг ижроси доирасида Туркистон вилоя-
ти ҳокими Сатибалди Дархан Амангелдиулининг 
Ўрдабоши тумани аҳолиси билан учрашуви 2022 
йил 7 декабрь куни соат 16:00да Темирлан қишло-
ғи, Ҳожимуқон кўчаси, 219-уйда, туман Маданият 
саройида ўтади.

Шунингдек, вилоят ҳокимининг шахсий масала-
лар бўйича қабули 2022 йил 7 декабрь куни соат 
17:00да “Ай” тантаналар саройи биноси (Темир-
лан қишлоғи Рахиев кўчаси 2-уй)да ўтади.

Қабулга аввалдан ёзилиш 8(72533) 5-98-99 ало-
қа телефони ва t.akimat@ontustik.gov.kz электрон 
манзили орқали 2022 йил 6 декабрь соат 9:00дан 
19:00гача (тушки танаффус соат 13.00дан: 
19:00гача) амалга оширилади.

Тегишли ташкилотларнинг иштирокини таъ-
минлаш ва бевосита алоқа ўрнатиш мақсадида 
ариза берувчининг исми-шарифи, саволнинг мазму-
ни, манзилгоҳ, алоқа телефони ва электрон манзи-
ли(мавжуд бўлса) аниқ кўрсатилиши керак.

ВИЛОЯТ АҲОЛИСИ ДИҚҚАТИГА!

Туркистон вилояти ҳокими Дархан Сатибалди ама-
лий ташриф билан Арис шаҳрига бориб, аҳоли билан 
учрашди. Мамлакатнинг сиёсий-иқтисодий ҳаётига оид 
долзарб саволларига жавоб берар экан, вилоят ва ту-
манни ривожлантириш режалари ҳақида фикр юритди.

– Чуқур тарихга эга Арис 
шаҳри юксак ишлаб чиқа-
риш ва транзит имконият-
ларига эга. Биз бу устувор-
ликдан имкон қадар кенг 
фойдаланишимиз керак. 
Маълумки, фожиадан кейин 
Ариснинг тикланиши давлат 
томонидан қўллаб-қувват-
ланди. Шаҳарнинг ижти-
моий-иқтисодий тараққиёти 
ҳозир жадал. Бу борадаги 
ишлар давом эттирилади. 
Арисга газ келди, аҳолининг 
фаровонлиги ошмоқда, – 
дейди вилоят ҳокими.

Ташриф давомида Д. 
Сатибалди ҳарбий қисмга 
бориб, ҳарбий хизматчи-
ларнинг ҳаёти билан таниш-
ди. Вилоят раҳбари ҳарбий 
қисм ҳудудида жойлашган 
13 минг 500 квадрат метр-
лик бинони кўздан кечирди. 

У яқинда ҳокимлик тасарру-
фига олинди.

Вилоят ҳокими Марка-
зий Осиёда қиёси бўлмаган 
поливинилхлорид гранула-
лари ва махсус аралашма-
си ишлаб чиқарувчи завод 
лойиҳаси билан танишди. 
30 кишини доимий иш билан 
таъминлаган сармоядор 
ушбу лойиҳага 600 миллион 
тенге ажратди. Корхона Қо-
зоғистондан ташқари яқин 
ва узоқ хориж мамлакатла-
рига ҳам маҳсулот экспорт 
қила бошлади.

Бундан ташқари, корхо-
нанинг транспорт-логистика 
маркази бир вақтнинг ўзида 
1000-1200 тонна юкни сақ-
лаш имкониятига эга. 

Вилоят ҳокимининг 
матбуот хизмати.

ҲАМ МАШАҚҚАТЛИ, 
ҲАМ ДАРОМАДЛИ 
КАСБ

ҚУТЛУҒ САНАГА 
МУНОСИБ 
ТУҲФА

ЁЛҒИЗ ОНА 
БОШПАНАЛИ 
БЎЛДИ



САЙЁҲЛИК САЛОҲИЯТИ 
ЮКСАЛМОҚДА

Тўлебий тумани маркази Ленгер шаҳрида 180 кварти-
рали 9та кўпқаватли уйнинг қурилиши юритилиб, бултур 
унинг 6таси фойдаланишга топширилди. Қолган 3та уй 
жорий йилнинг декабрь ойида фойдаланишга топшири-
лади. Бу ҳақда туман ҳокими Тўлеген Телғараев маълум 
қилди.

“Қишлоқ – юрт бешиги” лойиҳаси доирасида 2022 йили 
6та қишлоқда 6та лойиҳа амалга оширилмоқда. Шу билан 
бирга, туманнинг муҳандислик-инфратузилма тизимини 
ривожлантириш мақсадида 19та бюджет-сармоявий лойиҳа 
амалга оширилмоқда. Шунингдек, туман марказида 3-сонли 
оқава тозалаш тизими қурилиши бошланди.

– Жорий йилда Тўлебий тумани 90 йилини нишонламоқ-
да. Туман аҳолисининг фаровонлигини ошириш мақсадида 
кўплаб лойиҳалар амалга оширилмоқда. Бу ерда сайёҳ-
ликни ривожлантириш имкониятлари етарли. Бу соҳа ҳам 
сезиларли даражада ривожланиб келмоқда. Шу кунларда 
“Қасқасу” сайёҳ-рекреация мажмуасининг муҳандислик-
коммуникациявий тармоқларининг қурилиш ишлари юритил-
моқда, – деди туман ҳокими.

Вилоят  минтақавий алоқалар хизмати.

Сиёсат ва иқтисодиёт

Қозоғистон Президенти Россияга расмий ташриф билан борди.

(Давоми. Боши 1-бетда).

– Сайловда иштирок этган барчага ўз миннат-
дорчилик билдираман. Жараёнда иштирок этган 
жамоатчилик, кузатувчилар ва журналистлардан 
миннатдорман. Президентликка номзодларга 
ҳам ҳурматимни бажо келтираман. Сайловда 
сиёсий партиялар ва жамоат ташкилотлари му-
ҳим паллада бирлаша олишларини намоён этди, 
– деди у. – Халқ ишончи энг олий қадриятдир. 
Сайлов натижаларини мен сиёсий платфор-
мамни қўллаб-қувватлаш, келгуси давр режа-
ларини амалга ошириш юзасидан ишонч ёрлиғи 
деб биламан. Халқи қўллаб-қувватлаган дав-
латга раҳбарлик қилиш юксак шараф ва улкан 
масъулиятдир. Буни келгуси етти йил ичида ҳо-
зирги ва келажак авлодлар олдидаги бурчимни 
адо этиш учун берилган имконият деб биламан. 
Халқимизда “омонат” деган олижаноб тушунча 
бор – бу аҳд демакдир. Халқнинг ишончи менга 
ишониб топширилган омонатдир. Уни бажариш 
эса менинг муқаддас бурчимдир. Халқ ишончини 
оқлаш, Қозоғистонни обод ва фаровон давлатга 
айлантириш учун бор кучимни ишга соламан.

Мен нафақат менга овоз берган фуқаролар, 
балки бутун Қозоғистон халқи олдида масъул 
эдим. Халқимизда «ҳалол иш қилмасанг, бойлик-
дан не фойда, адолат ўрнатмасанг, ҳокимиятдан 
не фойда» деган нақл бор. Бу менинг ҳаётий 
тамойилим, мен унга доим амал қиламан. Бугун 
мовий байроғимизни ўпдим, доно халқим олдида 
таъзим қилдим. Озодлик йўлида ҳалок бўлган 
аждодлар руҳига таъзим қилдим. Ватаним орзу-
лари ва меросига содиқ бўлишга қасам ичдим. 
Мамлакат манфаатларини суиистеъмол қилмас-
ликка қасам ичдим. Мен Конституцияга қўлимни 

қўяман ва унинг ҳар бир сўзини бажараман. 
Халқим олдидаги бу қасамёд менинг келгуси 
фаолиятимда мустаҳкам лангар бўлади, – деди 
Қозоғистон Республикаси Президенти.

Президент келгуси фаолиятининг қатор муҳим 
йўналишларини ҳам тилга олди. Давлатимиз 
раҳбари таъкидлаганидек, адолатли бозор иқ-
тисодиётини барпо этиш, хусусий мулкни ҳимоя 
қилиш, рақобатни ривожлантириш, уюшган 
жиноятчиликка барҳам беришга ҳақиқий қонун 
устуворлигини таъминламай туриб эришиб бўл-
майди. Мамлакатимиз ўз тараққиётида асосан, 
ўз кучига таянади, шу билан бирга, турли соҳа-
ларда, жумладан, бевосита хорижий сармоя-
ларни жалб қилишда халқаро ҳамкорликни фаол 
ривожлантиради.

 Шунингдек, Президент бошланган ислоҳот-
ларнинг якунига етказилишини маълум қилди.

– Жорий йил халқимиз учун алоҳида аҳамият-
га эга бўлди. Қозоғистон тараққиётнинг янги 
даврига қадам қўйди. Биз туб ўзгаришларга йўл 
очган улкан ўзгаришлар ва Конституциявий ис-
лоҳотларни амалга оширдик. Биз давлатимиз-
нинг энг муҳим тармоқларини ҳар томонлама 
замонавийлаштирдик. Бунинг натижасида халқ-
нинг эртанги кунга ишончи ортди. Бунга вилоят-
ларда, аҳоли билан учрашувларда амин бўлдим. 
Шунингдек, сўнгги референдум халқимиз янги 
ташаббусларни оммавий қўллаб-қувватлаётга-
нини кўрсатди. Конституциянинг янги талабига 
кўра, бундан буён Президент фақат бир муддат-
га, етти йилга сайланади. Шу тариқа ҳокимиятга 
сиёсатчиларнинг янги авлоди кела бошлайди. Бу 
қарорнинг тўғри бўлганига ишончим комил, – де-
ди Давлат раҳбари.

Қ. Тўқаевнинг таъкидлашича, Қозоғистон мил-

лий манфаатларни ҳимоя қилишга қаратилган 
мувозанатли, амалий ташқи сиёсатни амалга 
оширишда давом этади. Сиёсий замонавийла-
шув жараёни давом этади.

 Улуғлаш маросимида Қозоғистоннинг Тўнғич 
Президенти Нурсултан Назарбаев, Қозоғистон 
Республикаси парламенти депутатлари, ҳукумат 
аъзолари, Олий суд судьялари, Конституциявий 
кенгаш аъзолари, Президент маъмурияти ва де-
вони вакиллари иштирок этди. Бош вазир, мар-
казий давлат органлари раҳбарлари, Марказий 
сайлов комиссияси аъзолари, Қозоғистон Халқ 
Ассамблеяси аъзолари, диний конфессиялар ва-

киллари, вилоятлар, Астана, Алмати ва Шимкент 
шаҳарлари ҳокимлари, Қозоғистонда аккредита-
циядан ўтган дипломатик миссиялар раҳбарла-
ри; Президентликка номзодлар, сиёсий партия-
лар етакчилари, республика ва вилоят жамоат 
штаблари аъзолари, жамоат ташкилотлари, 
оммавий ахборот воситалари, ишбилармон 
доиралар вакиллари, таниқли фан, маданият 
ва санъат намояндалари, ёшлар ташкилотлари 
етакчилари иштирок этди.

                         
 Алишер СОТВОЛДИЕВ, 

Шимкент-Астана-Шимкент.

ªАСИМ-ЖЎМАРТ ТЎªАЕВ ªОЗОFИСТОН 
ХАЛªИГА ªАСАМЁД ªИЛДИ

Вилоят ҳокими Дархан Сатибал-
ди Ўтрор туманига иш сафари би-
лан бориб, маҳаллий аҳоли билан 
эркин фикр алмашди, саволларига 
жавоб берди.

– Бугун Ўтрор туманига минтақа ҳу-
қуқ-тартибот органлари, департамент 
ва бошқармалар раҳбарлари ташриф 
буюрди. Таклиф ва мурожаатларин-
гизни тинглаб, галдаги режалар билан 
ўртоқлашамиз. Халқимиз учун Ўтрор-
нинг ўрни ўзгача. Туркистонга яқин 
жойлашиши – туманнинг тараққиётига 
янгича суръат бағишлайди. Туман, 
қишлоқларни ривожлантириш тадбир-
лари юқори суръатларда давом этади, 
– деди Дархан Сатибалди. 

Фуқаролар томонидан йўл, мактаб 
масаласи, Ўтрор тарихий кутубхона-
сини янгилаш, шифокорлик амбула-
тория очиш, инфратузилма ва бошқа 
масалалар юзасидан таклифлар ай-
тилди.

Минтақа раҳбари Шаулдер қишло-
ғига табиий газ бериш тадбирида иш-
тирок этди. Шунингдек, Ўтрор  қишлоқ 
округида барпо этилаётган қуввати 
50МВт қуёш электр станцияси қури-
лиши билан танишди. Сўнг “Фаол узоқ 
умр” туман ижтимоий хизмат кўрса-
тиш маркази” муассасасига борди. 

САЙЁР ҚАБУЛ – 
МУЛОҚОТНИНГ  

САМАРАЛИ УСУЛИ
Вилоят ҳокими Дархан Сатибалди ҳуқуқ-тар-

тибот органлари ходимлари билан бирга Арис 
шаҳри ва Ўтрор туманида ягона қабул кунини 
ўтказди.

«Халқ дардини тинглайдиган давлат» концепция-
си ва ошкоралик қоидалари асосида ўтган учрашув-
да долзарб масалалар муҳокама қилинди. Фуқаро-
лар орасида маҳаллий судларнинг қарорларидан 
норозилар ҳам бор. Арис шаҳри ва Ўтрор туманининг 
100 нафардан зиёд фуқароси ўзларини хавотирга 
солаётган фикр ва мурожаатларини баён қилишди. 
Вилоят ҳокими билан бирга фуқароларни ҚР Миллий 
хавфсизлик қўмитаси вилоят департаменти, вилоят 
прокуратураси, ҚР Уюшган жиноятчиликка қарши 
иш-ҳаракатлар агентлигининг вилоят департаменти, 
вилоят полиция департаменти ҚР Давлат хизмати 
ишлари агентлигининг вилоят департаменти раҳ-
барлари ва вакиллари ҳамда мазкур туман ва шаҳар 
суди раислари, прокурорлари, департамент раҳбар-
лари қабул қилди. 

Ягона қабул кунини ўтказишдан мақсад – фуқаро-
ларнинг ижтимоий муаммоларини тинглаб, уларни 
ҳал қилиш, аҳоли билан бевосита алоқа ўрнатиш 
э ди.

Арис шаҳрининг Сирдарё қишло-
ғида С. Адамбеков номидаги исти-
роҳат боғининг очилиш маросими 
ўтди. 

Унда шаҳар ҳокими Гулжан Қур-
манбекова, таниқли жамоат арбоби, 
адабиётшунос олим Қулбек Ергўбек, 
ёзувчининг қариндош-уруғлари ва 
адабиёт ихлосмандлари иштирок эт-
ди. 5 минг гектар майдонни эгаллаган 
мазкур боғ маҳаллий тадбиркорлар 
ҳомийлигида барпо этилди.

Тадбирда иштирок этган зиёлилар 
ёзувчининг умр йўли ва ижоди, шу-

нингдек, асарлари ҳақида фикр бил-
дирдилар.  

– Ёзувчининг 100 йиллигига бағиш-
ланган тадбирлар у туғилган диёрдан 
бошланди, – деди Қулбек Ергўбек. 
– Бундай тадбирлар вилоят, респуб-
лика, ҳатто халқаро даражада ўтка-
зилиши зарур. Зеро, С. Адамбеков 
қозоқ халқигагина эмас, балки, бутун 
туркий оламга танилган шахс.

Эслатиб ўтамиз, сатирик ёзувчи 
С. Адамбеков 1922 йили 15 ноябрда 
Арис шаҳрида таваллуд топган.

ЁЛҒИЗ ОНА 
БОШПАНАЛИ БЎЛДИ

Сариоғоч туманининг саховатпеша фарзанди, туман масла-
ҳати депутати Қилишбек Адилбеков ҳомийлигида 4 хонали уй 
барпо этилиб, Кўктерак қишлоғида истиқомат қилаётган 3 нафар 
боланинг онаси Улбосин Мусабаевага ҳадя қилишди. 

Мазкур оиланинг қувончига шерик бўлиш учун туман ҳокими Му-
хит Ўтаршиев шахсан ташриф буюриб, тантилик кўрсатган ҳомийга 
миннатдорчилик билдирди ва ҳокимликнинг туҳфаси –  зарур маи-
ший жиҳозларни топширди.

Вилоят ҳокимининг матбуот хизмати.

ТАРИХГА МУҲРЛАНГАН 
ЛАҲЗАЛАР...

Бугун юртимиз учун ўз-
гача кун, Аллоҳга шукр, 
юртимиз тинч, кўп миллат-
ларни бағрига олган қо-
зоқ халқи Мустақиллик са-
ройида, Сариарқа тўрида 
суюкли фарзанди, халққа 
манзур ва маъқул бўлган 
Президентнинг қасамёд 
қабул қилиш маросимига 
йиғилди. Залда миллийлик 
руҳи ҳукмрон.

Президентни у луғлаш ма-
росимига Яссавийнинг руҳи 
ором топган Туркистондан 
келганимдан хурсандман. 
Маросимга ташриф буюр-
ган юзлаб фуқаролар орасида муштипар аёли, муниса она 
сифатида мен ҳам ўтирибман. Мустақилликни бошлаган 
желтўқсанчиларнинг қорга томган қони истиқлол йўлидаги 
қурбон сифатида тарихда қолди. 1986 йил. Юракдан ўт 
чақнаган, кўздан ёш оққан, кўксида ғурур чўғи аланга олган 
йил. Кимдир айтар, кимдир айтмас, бироқ мустақилликнинг 
илк қадамлари декабрь ойидан бошланди. Улуғлаш мароси-
ми давом этмоқда. Қасим-Жўмарт Кемелули Тўқаев “Менинг 
сайловолди дастурим юрагимдан чиққан” деганда залдаги-
лар гулдурос қарсаклар билан олқишлади.

“Қишлоқни ривожлантириш” Фармонига имзо қўяман, бу 
менинг илк Фармоним бўлади, деди Давлат раҳбари.

Барча қозоғистонликларни энг муҳим тадбир – Прези-
дентни улуғлаш маросими билан табриклайман!

Қалийма ЖАНТЎРЕЕВА,
“AMANAT” партияси Туркистон вилояти 

филиали ижроия котиби ўринбосари.

ҲОКИМ  ЎТРОРЛИКЛАР 
БИЛАН УЧРАШДИ

� Брифинг

� Президент 
топшириқлари – амалда

С. АДАМБЕКОВ НОМИДАГИ 
ИСТИРОҲАТ БОҒИ ОЧИЛДИ

� Хотира – муқаддас, 
қадр – абадий!



��Меҳнат одами

Йил бошидан буён 15,6 мингдан зиёд этник қозоқлар қондош мақомини олди.

Хотира муқаддас туйғу. 
Яхшиларни эслаш – яхши-
ларнинг иши. Зеро, халқи-
мизнинг қадимий ва шонли 
тарихини узвий давом этти-
ришда, шу тарихимизнинг 
ўчмас саҳифалари ва қад-
риятларини ёшларга етка-
зишда хотиранинг ўрни бе-
қиёсдир. Бу мавзуда қалам 
тебратарканман, марҳум-
нинг қизи, 48-сонли мактаб-
да ўзбек тили ва адабиёт 
ўқитувчиси Азиза Тошхўжае-
вага мурожаат қилдим: 

– Отажоним жорий йил ян-
варда салкам 95 ёшда олам-
дан ўтди. Жойлари жаннатда 
бўлсин, илойим. 

У 1927 йил Эски шаҳар да-
ҳасида туғилган. Мактабни та-
момлагач, 14 ёшида Шимкент 
темир йўл депосида чилангар 
бўлиб ишлаган. Узоқ Шарқда 
ҳарбий хизматини ўтаб қайт-
гач, Шимкент тўқимачилик 
комбинатида бригадир сифа-
тида фаолият юритган. Шу 
пайтларда ҳозирги Тельман 
даҳаси ўрнида катта пахта-
зор бўлган экан. 17 ёшида 
пахта териб, бутун вилоятга 
танилган, аввал Алмати, сўнг 
Москвадаги қурултойларга 
делегат бўлган Зуҳринисо 
Муборакхўжа қизига уйланиб, 
меҳнаткаш оилага асос солди. 
Уларнинг танишуви ҳам қизиқ 
бўлган экан. Отажоним ёш де-
путат қиз ҳақидаги мақолани 
газетада ўқиб, суратини кўриб, 
кейин унга совчи юборган экан 
(волидамнинг ҳам жойлари 
жаннатдан бўлсин). 

Отам кўп йиллар “Текс-
тиль комбинат”ида ишлади. У 
жуда меҳнаткаш, серғайрат, 
ҳалол инсон эди. Қачон қа-
раманг, қайсидир иш билан 
банд бўларди, ҳеч қачон бўш 
ўтирмасди. Бутун умри шу ти-
ниб-тинчимаслик билан ўтди. 
Пиру бадавлат ота бўлиб, 8 
фарзанд, 31 набира, 73 эвара 
кўриш насиб этди.  

 Гарчи ўзлари олий маълу-
мотли бўлмасалар ҳам, ота-
онам ўғил-қизларини пойтахт-
лардаги олий ўқув юртларида 
ўқитишди, уйли-жойли қилиш-
ди. “От изини той босади”, 
деганларидек, Нажимиддин, 
Жалолиддин (марҳум), Жа-
молиддин (марҳум), Тўйчибек 
ва Ғуломжон отамдан ўрнак 
олиб, ҳалол меҳнати билан 
элда ҳурмат-эътиборга сазо-
вор бўлишди. Шимкент шаҳ-
рида турли дўконлар, устахо-
налар, савдо уйлари, тамад-
дихоналар, сартарошхоналар 
очиб, янги иш ўринлари барпо 
этишди, кўп оилаларга ёрда-
ми тегди.

Дарвоқе, опажоним Назира 
(тарих ўқитувчиси) ва ками-
на устозлик касбини улуғлаб 
келмоқдамиз. Ҳалима опам 
қандолатчи эди... (Аллоҳ раҳ-
матига олган бўлсин). 

Шу ерда Тошкент Автомо-
биль йўллари институтини та-
момлаб, соҳада салмоқли хиз-
мат қилган Жалолиддин акам 

хотирасига тўхталсам. У кўп 
йиллар шаҳримиздаги 5-ав-
токомбинатда раҳбарлик ла-
возимларида ишлаган. Ғалла 
ўрими пайтида бу корхона Ши-
молий Қозоғистонга 200дан 
зиёд юк машиналарини жўна-
тиб, деҳқонларнинг мушкули-
ни осон қиларди. Акам зимма-
сидаги барча вазифаларини 
бенуқсон бажарарди. Биз, у 
киши билан ҳақли равишда 
фахрланардик...

 Унга мол-дунё, мансаб-
мартаба, илм-иқтидор каби 
неъматлар берилди, лекин 
камтарлик, оддийлик ва са-
хийлик фазилатларини йўқот-
мади. 90-йилларнинг бошида 
Бодомортида масжид қури-
лишида ёрдам берди, даҳа-

даги камхарж ёш оилаларни 
бошпанали қилди, ўзи ўқиган 
Муқимий номидаги 13-сонли 
мактабнинг доимий ҳомийси 
эди, хуллас, одамларга кўп 
фойдаси тегди. Мактаб маъ-
мурияти ташаббуси билан 
физика хонасига унинг номи 
берилди. Ўша кун хотирамдан 
ўчмайди. Ота касбини давом 
эттираётган ўғиллари: Умид-
жон ва Шавкат синф хонасини 
чиройли таъмирлаб, янги кўр-
газмалар билан бойитишди. 
Фотосуратлар, слайд-шоу-
лар тайёрланди. Жалолиддин 
Тошхўжаевнинг ҳаёти ва фао-
лиятига бағишланган шахсий 
ашёлари Фахрий ёрлиқлари 
ва эсдалик буюмлари бир бур-
чакдан жой эгаллади. Физика 
кабинетида келинойим акам-
нинг меҳрибон рафиқаси Мо-
ҳиниса Мадиева ушбу фандан 
сабоқ бериб, нафақага чиқди. 
У бугунги кунда ҳам устозлик 
касбини ташлагани йўқ, хотин-
қизларга араб тили, Ислом ди-
ни асосларидан дарс беради. 

Тўйчибек Тошхўжаевнинг 
хотиралари:

– Жалолиддин акам каби 
мен ҳам Тошкент автомобиль 
йўллари институтида таҳсил 
олиб, у билан бирга автоком-
бинатда ишладим. Оилада 
ҳам, ишхонада ҳам намуна 
эди раҳматли. Акам 6 йил му-
қаддам ҳаётдан ўтган бўлса-
да, унинг солиҳ амаллари ва 
солиҳ фарзандлари (“ТЖН”, 
“НосирСтрой” соҳиблари) қол-
ди. 

Акам ҳақида ўтган замонда 
гапириш оғир, албатта. Лекин 
мен унга доим ҳавас қилар-
дим, унга ўхшашни истардим, 
ҳурматим беқиёс эди. Ҳам 
ака, ҳам устоз эди... Сахий-
ликда, мардликда ибрат эди. 
Болалар боғчалари, етимхо-
налар, қариндош-уруғлар, дўс-
ту биродарларига қилган ях-
шиликларига ўзим гувоҳман. 
Аммо нафақат матбуотда, 
балки бирорта жойда, бирорта 
кимсага ошкор қилишни иста-
масди...

Ҳ а,  шундай олижаноб, 
мард, қалби дарё миллатдош-
ларимизнинг ибратли ҳаёти, 
биз тирикларга қувват бера-
ди, яхшилардан ўрнак олиб 
яшашга ундайди!

Н. МАВЛОНОВА.

ХАЁТ ЙЎЛИ ИБРАТ, 
ХОТИРАСИ МАНГУ

Шимкент шаҳрида ибратли оилалар кўп. Бундай авлод-
сулолалардан бошқаларга доим манфаат етиб туради.   

Лавҳамиз қаҳрамони – икки асрни кўрган бодомортилик 
отахон Носириддин Тошхўжаев, гарчи бугун орамизда йўқ 
бўлса ҳам, унинг ҳаққига хайрли дуо қилиб турувчи солиҳ 
фарзандлари бор. Оила раҳбари саккиз фарзандни му-
носиб тарбиялаб, эл корига камарбаста, хушодоб, зиёли 
ўғил-қизларни мерос қолдирди. Халқ дарди билан яшаган 
бу инсоннинг ҳаёти билан яқиндан танишайлик. 

Алкоголь – одна из трех наи-
более приоритетных проблем 
мирового масштаба в области 
общественного здоровья. Это 
утверждение подкрепляется мно-
гочисленными, разнообразными 
и убедительными фактическими 
данными.

Потребление алкоголя ока-
зывает причинное воздействие 
в более чем 200 болезней и проб-
лем, связанных со здоровьем.

 Подростковый возраст – это 
период жизни, который связан 
с изменениями и эксперименти-
рованием. Семья продолжает 
оказывать значимое влияние 

на здоровье и развитие под-
ростков, но также более важную 
роль начинают играть различные 
внешние факторы – сверстники, 
школьная среда, социальные 
нормы и идеалы, популяризируе-
мые средствами массовой ин-
формации. Употребление алкого-
ля подростками является одной 
из основных проблем обществен-
ного здоровья во многих странах. 
Есть  предположение о том, что 
взрослые служат для молоде-
жи примером для подражания 
применительно к употреблению 
алкоголя. 

Алкоголь приводит к сниже-

нию индивидуального капитала 
здоровья и человеческого капи-
тала на протяжении всей жиз-
ни, от внутриутробного периода 
до преклонного возраста. Необ-
ходимо усилить взаимодействие 
всего общества, в т. ч. семьи, 
академической среды, правоох-
ранительных органов, НПО, СМИ 
и других заинтересованных сто-
рон в соблюдении всех действую-
щих законодательных норм, для 
снижения употребления и доступ-
ности.

Фархад ПИРНЕЗАРОВ, 
врач-педиатр ГП №12.

Туркистон вилояти 
ҳокимлиги ҳамда ви-
лоят ҳокими девони 
ҚР Парламенти Маж-
лиси депутати Қай-
нар Абасовга ўғли

Алибек 
ҚАЙНАРули-

нинг вафоти муноса-
бати билан оила аъ-
золари ва қариндош-
уруғларига чуқур таъ-
зия изҳор этиб, ҳам-
дардлик билдиради. 

Ўтганларнинг 
охирати обод 

бўлсин!

МЫ ЗА ЗДОРОВОЕ ПОКОЛЕНИЕ!

Уй соҳиблари айни пайтда супургини 
тозалаб, боғлашаётган экан.  

9 нафар фарзандни дунёга келтирган, 
“Алтын алқа” соҳибаси Саломат ая суҳбат 
давомида ушбу касб билан оиласини теб-
ратаётганини айтди. Иш жараёни билан 
танишдик. 

– Супурги етиштиришни қайнотамдан 

ўрганганман. Ота мерос касб. Шунинг 
учун уни ардоқлаймиз. Шу касб билан 
фарзандларимизни вояга етказиб, уйли-
жойли қиляпмиз. Баҳорда ерга ишлов 
берамиз. 1 гектар ерга 10-12 кг. уруғни до-
рилаб сепамиз. Униб чиққан ниҳолларни 
вақтида суғориб, чопиб турамиз. Пишиб 
етилган супургини сентябрь ойининг охи-

рида ишчилар ёрдамида ёки оиламизнинг 
кучи билан ўриб оламиз. Сўнг уни тоза-
лаб, донларини сидириб махсус симлар 
билан боғлаймиз, – дейди хонадон соҳиби 
Абдураззоқ ака.    

Ота-боболаримиз: “Меҳнат қилмай – 
роҳат бўлмас, уруғ сепмай – экин ўрмас”, 
деб бежиз айтишмаган. Супурги етиш-
тиришни оилавий касбга айлантирган уй 
соҳиблари гектаридан йилига 1200-1500 
дона супурги боғлашади. Бу ишда уларга 
ўғиллари Дониёр, Шодиёр, келинлари 
Дилноза, Умида ҳамда қизлари ёрдам 
беришади.

Тайёр бўлган маҳсулотни қишлоқдаги 
бозорда сотишади ёки харидорлар уйи-
дан олиб кетишади. 

Супургичилик йўналишининг машаққат-
лари кўп, лекин даромади яхши бўларкан. 
Чунки, унинг поясини қорамолга, донлари-
ни қўйга, қалин пояларни ўчоқда ёқиб, нон 
ёпиш мумкин.

 М. ЭЛТОЕВА.
С. ИСАМАТОВ суратга олган.

Шаян ва Қорақум қўзғолонлари – 
мамлакат тарихида энг кам ўрганилган 
мавзулардир. Умуман бу қўзғолонлар-
нинг кўтарилишига ўша даврдаги ту-
манлардаги сиёсий вазият, аҳолининг 
қашшоқлашиши, зўравонлик билан 
амалга оширилган жамоалаштириш, 
кўпайган солиқлар, қишлоқ амалдорла-
ри ва фаолларнинг “соч ол” деса, бош 
олгани ва бошқа омиллар сабаб бўлди. 

Буларнинг барчаси шўро даврий мат-
буотида, жумладан, «Ақ жол», «Еңбекші 
қазақ» ва бошқа нашрларда кенг акс 
эттирилган. Жумладан, «Ақ жол»да чоп 
этилган «Чимкент уезди Шаян бўлисининг 
халқ судьяси» номли мақолада Шертай 
Пиржанули шундай дейди:

«Жорий йилнинг январь ойи бошида 
мен деҳқонлар артелининг иши бўйича 
Чимкентга бордим. Ташен Бердали деган 
кишини ҳамроҳликка олдим. Шаян деган 
жойда, Шаян бўлисининг халқ судьяси 
билан учрашдик. У 2 миллион сўм пора 
олгач, “Сенларни ишларинг кейинга  қол-
дирилди”, деди. 

Айтмоқчиманки, фақат Шаян бўлиси 
эмас, балки бутун мамлакат ичидаги по-
рахўр ҳукумат одамларига бирорта тақиқ 
қўйилса, дейман» [1].

Дарвоқе, «Ақ жол» газетасининг 1924 
йил 15 февралдаги 404-сонида Чимкент 

уездида қишлоқ хўжалик солиғини йиғиш 
учун қозоқ волостларига юборилган со-
лиқ йиғувчиларнинг фирибгарлиги фош 
этилиб, Мингбулақ, Шаян, Қоракўл, Жи-
либулақ, Сирдарё вилоятларининг солиқ 
йиғувчилари раҳбарлар билан тил бирик-
тириб, солиқни қорамол шаклида йиғиб 
олиб, шаҳарга олиб бориб сотгани, пул-
нинг ярмини ўзлари ўзлаштириб, шаҳарда 
сохта акт тайёрлагани ҳам очиқ айтилади.

Газетада чоп этилган танқидий мақола-
дан сўнг Шаян бўлисининг солиқ йиғувчи-
си Абдижаппарбай Сейитули, шу қишлоқ 
бўлиси Жунисбек Қўжатайули ва уларнинг 
бир неча шериклари қамалади. Молия 
бўлимининг бошлиғи Майданули, ўринбо-
сари Абдиғаппар Байсейитули Темирлан 
бўлисининг экини битмай қолди, деб, пора 
олгач, улар ҳам қамалишди.

Бундан ташқари, «Кучлиларнинг зўра-
вонлиги” (“Жуандар зорлығы») номли бир 
мақолада солиқчиларнинг кирдикорлари 
шундай баён этилган:

«12 июль куни солиқ иши билан Чим-
кентдан Шаян, Мингбулақ бўлисларига 
Музаффархон ўғли боради. Мингбулақ 
бўлисига Сексенбай қўл остидагилардан 
биттасининг отини олиб беради.

«Бизлар тарафнинг отини босиб олиб 
берадиган даражага етдингми ҳали?», 
деб, ота-боболари ҳокимият тизгинини 

ушлаб, додҳолик (тўралик) қилган, ўз-
лари ҳам ўтган замонда бир неча йил 
бўлис бошқарувчиси бўлган Турғанбай, 
Алимбет, Калбир додҳонинг ўғиллари 
тахминан 100 киши билан келиб, бўлис 
бошлиғининг ортидан қувиб етиб, калтак-
лашади. 

Шу ерда ҳисобчилик иши билан юрган 
бир-икки одам ўртага тушиб, улардан 
бири ҳам беайб калтакланади. Музаф-
фархоннинг ўғлини ҳам калтаклашмоқчи 
бўлганида, маҳаллий хўжалар ажратиб, 
уйига яширишади.

 5-сонли қишлоқ одами Байедил Қўжа-
бекулига таҳдид қилиб, «сенинг айбинг 
бор экан» дея қўрқитиб, битта буқа, 30 
сўмини олади. 

Г. ШАРДАРБЕКОВА, 
“Туркистон вилояти ижтимоий-

сиёсий тарихининг давлат 
архиви” ДКК раҳбари, вилоят 

сиёсий қатағон қурбонларини тўлиқ 
оқлаш бўйича ишчи гуруҳ раҳбари. 

Г. МУКАШОВА, 
Ўрта Осиё инновация университе-

тининг “Умумий педагогика ва 
руҳшунослик” кафедраси 

ўқитувчиси, ишчи гуруҳ аъзоси.

(Давоми бор).

ШАЯН ВОҚЕАСИ � ХАЛҚ НОРОЗИЛИГИДАН 
КЕЛИБ ЧИҚҚАН ҚЎЗҒОЛОН

Қ о з о ғ и с т о н  а д а б и ё -
ти оғир жудоликка учради. 
Ёзувчи, жамоат арбоби – 
“Алаш” Халқаро мукофоти 
совриндори Мархабат Бай-
ғут оламдан ўтди. Қалами 
ўткир, истеъдоди ҳам, қал-
би ҳам  кенг  адиб эди.

Адибнинг асарлари тур-
ли тилларга, шу жумладан, ўз-
бек тилига Қозоғистон Ёзувчи-
лар уюшмаси аъзоси Долим-
жон Сайфуллаев томонидан 
таржима қилинган, “Мосуво 
Журноқ” китоби тақдимоти 
ёдимизда. Фидойи жонкуяри-
миз Собиржон Юсупов хоти-
расига бағишланган тадбирда 
адиб ҳам иштирок этган эди. 

Мархабат Байғут асли Тур-
кистоннинг машҳур адибла-
ри Миртемир Турсунов, Одил 
Ёқубов, Носир Фозиловлар-
ни яхши билган ва ижодини 
қадрлаган қозоқ адабиёти-
нинг муносиб вакили эди. 

Туркистон шаҳрида ҳо -
кимлар Қ .  Мўлдас еитов, 
А. Ўсербаев, Т. Мусаев қўлло-
ви билан ўзбек этномаданият 
бирлашмаси раҳбар фаол-
лари Дониш Маннотов, Ба-
ҳодир Ирисметов, Тойир Аб-
дувалиев, Дадахон Жалилов 
ҳамда «Жанубий Қозоғистон” 
газетасининг Туркистон бў-
лими ташаббуси билан ўзбек 
адиблари М. Турсунов, О. Ёқу-
бов, Н. Фозилов хотирасига 
бағишлаб Туркистон шаҳрида 
ўтказилган барча тадбирлар-
да фаол иштирок этган эди. 
Қозоғистон Ёзувчилар уюшма-
си бошқаруви аъзоси Қулбек 

Ергўбек билан биргаликда 
уларнинг номини абадийлаш-
тириш мақсадида, мактаб-
ларга бериш ташаббусини 
қўллаб-қувватлашга тайёр 
эканлигини камина ва сай-
рамлик адабиёт фидойиси 
Абдураҳ им Пратовга кўп ма-
ротаба айтган эди. 

Туркистон, Саврон, Кентов 
ҳудудлари ўзбек этномада-
ният бирлашмалари бошқару-
ви марҳумнинг оиласи, қарин-
дош-уруғларига ҳамдардлик 
билдириб, таъзия изҳор қи-
лади.

Ш. МАДАЛИЕВ.

ИСТЕЪДОДИ  ҲАМ, 
ҚАЛБИ ҲАМ КЕНГ АДИБ ЭДИ

ҲАМ МАШАҚҚАТЛИ, 
ҲАМ ДАРОМАДЛИ КАСБ

Меҳнатни қора деб кулган ҳам сенсан,
Қора меҳнат билан юртни оқартириб турган ҳам сенсан.
Ушбу сатрлар мақоламиз қаҳрамонлари учун махсус ёзилгандек, гўё.
Ҳар бир уй бекаси ишлатадиган тозалик воситаси – супургининг қан-

дай тайёрланиши ҳақида ҳеч ўйлаб кўрганмисиз? Бу ҳунарнинг ҳам ўзига 
яраша машаққатлари бор экан. Бунга Кўлкент қишлоғида истиқомат қилув-
чи Абдураззоқ ва Саломат Сайдуллаевлар хонадонидаги мулоқот чоғида 
гувоҳ бўлдик.

Масъул шахслар:

Ада ди – 13000 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Навбатчи муҳаррир: Мунира САЪДУЛЛАЕВА.Бу юрт ма: 
3174.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 
газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

Жонкуяр обуначиларимиз ижодидан...

Саврон тумани, Янги Иқон қишлоғидаги фаол жа-
моатчи обуначимиз,  вилоят оқсоқоллар кенгаши  ҳайъ-
ати аъзоси, қишлоқ жамоат ташкилоти раҳбари Бобожон 
Ёқубовга Саврон тумани ҳокимлиги ва маслаҳати қаро-

ри билан “Саврон туманининг фахрий фуқароси” унвони 
тантанали равишда тақдим этилди (тасвирда).

Вилоят маркази Туркистон шаҳридаги “Ақ жайиқ” 
мусиқа мактабининг муҳташам мажлислар залида Бо-
божон акага мукофотни Саврон тумани ҳокими Ғани 
Рисбеков топширди. Туман ҳокими Ғани Қурмашули 
Бобожон Ёқубовнинг жамоат хўжалиги тузуми чоғидаги 
кўп йиллик самарали меҳнати, мустақиллик йилларида-
ги жамоат ишларидаги фаоллигини эътироф этди.

Бобожон ака А. Яссавий номидаги вилоят  адабий 
уюшмасининг фаол аъзоси сифатида шеърлари “Жану-
бий Қозоғистон” газетасида мунтазам чоп этилади. Ҳар 
обуна мавсумида 15 нафар ҳамқишлоғига газета обуна-
сига ҳомийлик қилади. Бир неча йил муқаддам шеърла-
ри тўплами Шимкент шаҳрида нашрдан чиқди.

“Жанубий Қозоғистон” вилоят газетаси таҳририя-
ти, Янги Иқон  қишлоқ ҳокимлиги, ўзбек этномаданият 
бирлашмаси Бобожон акани юксак мукофот билан му-
боракбод этиб, сиҳат-саломатлик ҳамда янги зафарлар 
тилаб қолади.

Ш. МАДАЛИЕВ.

Суратда: тадбирдан лавҳа.
Туркистон шаҳар ўзбек этнома-

даният бирлашмаси раиси Баҳодир 
Ирисметов ташаббуси билан “Кар-
вонсарой” мажмуасида Қурбонбой 
Ирисбеков раҳбарлигидаги Саврон 
тумани, Ҳошим Абдувалиев раҳбар-
лигидаги Кентов шаҳар ўзбек этнома-
даният бирлашмалари фаоллари  иш-
тирокида “Жанубий Қозоғистон” ҳар 
бир хонадонга”, мавзуида анъанавий 
тадбир ўтди.

Тўлқин Саидмуродов, Замир Му-
ҳаммаджонов, Ҳусан Убайдуллаев, 
Тойир Абдувалиев, Ҳусан Маҳкамбоев, 
Эркин Қолимбетов, Саидаҳмад Эргешов, 
Ирисқул Аббосов, Мирзахон Адҳамов, 
Қодир Аҳмедов, Севара Солишевалар 
газетага обуна якунланадиган кунга 

қадар ўз ҳудудлари ҳамда жамоат 
ташкилотларида фаол тарғибот ишла-
рини юритадилар. Обунада пешқадам  
жамоалар ва фаолларга ҚР “Дўстлик” 
ҳамжамияти, таҳририят ҳамда шаҳар ва 
туман ўзбек этномаданият бирлашмала-
ри  томонидан махсус мукофот  ва  сов-
ғалар тақдим этиладиган бўлди. 

Эслатиб ўтамиз, 2022 йилнинг ик-
кинчи ярмида почта орқали обуначилар 
сони 1500дан зиёд камайиб кетган. 
Обунага шошилинг, қадрли  она тилини  
эъзозлаган  юртдошлар!

Ш. МАДАЛИЕВ.

Суратда: тадбирдан лавҳа.
 Муаллиф тасвири.        

Ту р к и с т о н  ш а -
ҳар ўзбек этнома-
даният бирлашма-
си раиси Баҳодир 
Ирисметов ташки-
лотчилиги ва ҳо-
мийлигида Туркис-
тон, Саврон, Кентов 
ҳудудларига Икромжон 
Ҳошимжонов раҳбарлик 
қилаётган  ҚР «Дўстлик» 
ҳ амжамияти томони-
дан ажратилган бадиий 
китоблар юк автомаши-
насида Шимкентдан Тур-
кистонга етказилди.

Саврон тумани ҳамда 
Кентов шаҳри ўзбек эт-
номаданият бирлашма-
лари раислари Қурбон-
бой Ирисбеков, Ҳошим 

Абдувалиев, фахрий оқ-
соқол Тўлқин Саидмуро-
дов, «Улес» хайрия жам-
ғармаси раиси Райимжон 
Қўчқоров, фаол обуначи-
миз Ҳусан Убайдуллаев, 
Севара Солишевалар ки-
тобларни тақсимлаб, ки-
тобхонларга етказади-
ган бўлди. Маънавиятга 
оид хушхабардан воқиф 
бўлгач, Туркистон, Кентов, 

Саврондаги китобхонлар 
номидан  самимий мин-
натдорчилик билдириш 
мақсадида Икром Ҳошим-
жоновга мурожаат қилдим.   

– Қозоғистон ва Ўзбе-
кистон давлатлари ўрта-
сидаги дипломатик алоқа-
ларни ўрнатилганлигининг 
30 йиллиги доирасида Қо-
зоғистон ўзбеклари этно-
маданият бирлашмалари 
“Дўстлик” ҳамжамияти-

нинг саъй-ҳаракатлари на-
тижасида Ўзбекистондан 
6000та ўзбек тилида чоп 
этилган бадиий китоблар 
олинди. Шу муносабат би-
лан, уларни олишда бе-
миннат ёрдам кўрсатган 
Ўзбекистон Республика-
си Олий Мажлиси Сенат 
раисининг биринчи ўрин-
босари Содиқ Сафоевга, 
Сенатор Борий Алихонов, 
Сенатнинг Оролбўйи мин-
тақасини ривожлантириш 
масалалари ва экология 
қўмитасининг етакчи мас-
ла ҳ ат чис и Саи д расул  
Сангинов, Ўзбекистоннинг 
Қозоғистондаги элчиси 
ва бош консули Саидик-
ром Ниёзхўжаев, Аброр 
Фатхуллаев, Ўзбекистон 
Республикаси Вазирлар 
Маҳкамаси ҳузуридаги 
миллатлараро муноса-
батлар ва хорижий мам-
лакатлар билан дўстлик 
алоқалари қўмитаси раиси 
Рустамбек Қурбонов, “Ва-

тандошлар” жамоат жам-
ғармаси раҳбари Одил-
жон Сатторов, Ўзбекис-
тон ёзувчилар уюшмаси 
раиси Сирожиддин Сай-
йид, ШХТ нинг Ўзбекистон-
даги халқ дипломатияси 
маркази раҳбари Қобул-
жон Собиров, халқаро А. 
Темур жамғармаси раиси 
Муҳаммад Али, шунинг-
дек, меҳмонлар билан ки-
тобларни етказиш учун 
жамоат транспорт воси-
таси билан таъминлаган 
“UZAVTOTRANS SERVICE” 
корхонаси бош директори 
Бахтиёр Хўжақуловларга 
қозоғистонлик ўзбеклар ва 
китобхонлар номидан ул-
кан миннатдорчилик бил-
дирамиз, – деди у.

Ш. МАДАЛИЕВ.
 
Суратларда: тадбир-

дан лавҳалар.

Муаллиф тасвирлари. 

��Меҳнатидан қадр топганлар

Б. ЁҚУБОВ – ФАХРИЙ ФУҚАРО 
��“Жанубий Қозоғистон” ҳар бир хонадонга 

КАРВОНСАРОЙДАГИ  
КЕНГАШ

ҚУТЛУҒ САНАГА МУНОСИБ ТУҲФА
ТУРКИСТОНГА БАДИИЙ КИТОБЛАР КЕЛТИРИЛДИ

Сайрам тумани Қорамурт қишлоғи-
нинг ишбилармонлар Ғуломжон Юну-
сов ва Баҳодир Хайтметовларнинг 
саъй-ҳаракатлари билан мактаб тақ-
чиллиги бартараф этилмоқда. Улар 
2021 ўқув йилида қишлоқда “Вундер-
кинд” мактаб-гимназиясини очишди.

Мактаб замонавий услубда барпо 
этилди. Кенг, ёруғ, шинам хоналар бо-
лалар ихтиёрида. Бу ерда ўқувчилар-
нинг тўлақонли билим олишлари учун 
барча зарур шароитлар муҳайё. Аълочи 
ўқувчиларга ҳар чоракда мукофот бе-
рилади. Улар ўз қизиқишлари бўйича: 
спорт, инглиз тили, рус тили, қозоқ тили, 

математика фанлари “ёш ошпазларга 
“Кулинариум” тўгаракларига бепул қат-
нашади. Мактабда 200дан зиёд ўқувчи 
таҳсил олмоқда. 

Мактаб қурган тадбиркорларни Аллоҳ 
ярлақасин, уларнинг эзгу-ишларини ҳеч 
иккиланмай  келажакка сармоя деб, ай-
тишимиз мумкин.

Мактаб жамоасининг келгуси ишлари-
га омад тилаймиз.

Мавлуда БЕКЖОНОВА,
нафақадаги устоз.
Қорамурт қишлоғи. 

ТАЪЛИМГА ЭЪТИБОР – 
КЕЛАЖАККА ЭЪТИБОР

«Эй Одам фарзанди! Сен икки 
неъмат орасида тонг оттирдинг. 
Улардан қай бири сенга зарарлироқ 
эканини билмайсан: одамлардан бе-
китилган гуноҳларингми ёки сен ҳақ-
ли бўлмаган ҳолда эшитган мақтов-
ларингми? Агар одамлар сен ҳақинг-
да Менинг билганларимни билганла-
рида сенга салом ҳам беришмас эди. 
Ўша берганларимдан ҳам улуғроғи 
офият, одамларнинг ҳожати сенга 
тушиб турганида сенинг одамлардан 
беҳожат бўлишинг, уларнинг озори-
дан ҳимоя қилинишингдир. Менга 
ҳамд айт, неъматимнинг  қадрига ет, 
амалингни риёдан халос эт. Доимо 
сафар хавфида бўлган мусофир каби 
йўл озиғини ғамла. Хайр амалингни 
Аршим остига жойла.

Эй Одам фарзанди! Тош қалб-
ларингиз амалларингизни кўриб 
йиғлайди, амалларингиз жуссангиз-
ни кўриб йиғлайди, жуссаларингиз 
тилларингизни кўриб йиғлайди, тил-
ларингиз кўзларингизни кўриб йиғ-
лайди.

 Эй Одам фарзанди! Хазиналарим 
ҳеч қачон тугамайди. Инфоқ қилга-
нинг миқдорида сенга инфоқ қила-
ман, бахиллик қилганинг миқдорида 
сенга бахиллик қиламан. Сен берган 
ризқимни мискинлардан қизғанишинг 
ёмон гумон, қашшоқликдан қўрқиш 
ва Менга ишончсизлигинг туфай-
лидир. Чунки Мен асл хилқатингни 
ризққа эътибор берадиган қилиб 
яратдим. Бас, қачонки сен ризққа ин-
тилсанг-у, Мен сени ризқлантирсам, 
инфоқ қил, қўлингдаги ризқ Меники, 
бас, бандаларимга бахиллик қилма. 
(Инфоқ қилган нарсанинг) ўрнига 
(ундан ҳам яхшироғини) беришга 
кафилман, ажрини ваъда этдим. Яна 
нега Китобимга шак келтирасан?! 
Ваъдамни рост деб билмадинг. Ким 
пайғамбарларимни тасдиқламаса, 
Парвардигорлигимни инкор этибди. 
Ким Парвардигорлигимни инкор этса, 
уни юзи билан дўзахга қулатаман». 

Имом Ғаззолий.
“Қирқ ҳадиси қудсий”

��Ҳидоят сари

АМАЛИНГНИ РИЁДАН ХАЛОС ЭТ 
Акам

Акам менинг ягона,
Қилмас сира бегона. 
Мақташга етмас сўзлар,
Қувонар кўрган кўзлар.
Исмингиз – Абдуллазиз,
Сизсиз ҳаммадан азиз.
Мени тарбиялаш-чун,
Насиҳат қилардингиз.

Сиздек ака топмадим,
Бутун ёруғ оламда.
Яхши-ю ёмон кунда,
Мудом бўлинг ёнимда!

Онажон
Онажоним, меҳрибоним,
Кулиб юринг, ҳар доим.
Хафа бўлманг, ҳеч қачон,
Мен борман-ку онажон!
 Яхши кўраман сизни, 
Сизга атадим шеърни.
Дунёдаги ягонам,
Сиз ўзингиз – дурдонам!

Жамшид АБДУҚОДИРОВ.
Е. Юсупов номли мактаб ўқувчиси. 

Шимкент шаҳри.

��Ўқувчилар ижодидан
ЭЧКИНИНГ  ОДАТИ

Ҳовли томон, кечқурун
Келарди қўй подаси .
Доимгидек, йўл бошчи
Серкаси – эчкилар.
Қўйлар кўриб ўтлоқни
Ўзларин майсага урди.
Эчки новда пўстлоғи деб,
Осилиб тикка турди.

ТЕЗ ЮГУРИШ
Қуён, нега доим сен
Ҳаммадан ҳам қўрқасан?
Бўри номин эшитсанг
Қочиб, учиб-етасан.
“Мен аслида қўрқмайман,
Ишлар, деб югураман.
Ялқов бўри югурсин, деб
Атайин учиб еламан.

МУШУК
– Сичқонни ҳам емайсан,
Нонга ҳеч қарамайсан,
Аслини олганимда,
Ҳеч ишга ярамайсан.

Жаҳлим чиқиб, сени мен,
 Улоқтириб ташласам,
Тезда туриб кетасан,
Ҳатто миёвламайсан.

– Нега шундоқлигимни,
Ўйлаб ҳеч кўрганмисан.
Ахир менинг орқамни,
Пайғамбарлар силаган.

КУЧУК
 Вовуллайсан эрта-кеч.
 Аҳволни кўп танг қиласан.
Ширин тушларни бузиб
Қулоқни гаранг қиласан.

СОҒИНЧ
Бузоғига югурар говмиш
Подадан қайтган замон.
Соғинибди боласин деб,
Чопаман арқон томон.
Кўрсамки, ола говмишнинг,
Мақсади экан бошқа.
Олдидаги барра емиш
Соғинчдан ҳамки устун иш.

ТАҚЛИД
Жажжигина болажон,
Боғчага бориб келди.
Катталарга салом бериб
Шовқин кўтариб келди.
Ёстиқчага ёнбошлаб,
“Мен ҳам да да бўлдим”, деди. 
 

      Қодир АҲМЕДОВ, 
Туркистон.

��Кичкинтойларга туҳфа


